
	Հայաստանի Հանրապետության առողջապահության նախարարություն
	ՀՀ կառավարության որոշման նախագծի վերաբերյալ դիտողություններ և առաջարկություններ չունեն:
	Ընդունվել է ի  գիտություն:

	Հայաստանի Հանրապետության ֆինանսների նախարարություն
	ՀՀ կառավարության որոշման նախագծի վերաբերյալ սկզբունքային առարկություններ չունեն:
Դրա հետ մեկտեղ, Նախագծի համաձայն` «Վեդու բժշկական կենտրոն» ՓԲԸ-ին միացնելով վերակազմակերպման առաջարկվող «Վեդու ծննդատուն» ՓԲԸ-ի 2019թ. գործունեության արդյունքներով ՀՀ պետական բյուջեի նկատմամբ ձևավորված ընթացիկ պարտավորությունը կազմում է 188.2 հազ. դրամ, իսկ «Վեդու բժշկական կենտրոն» ՓԲԸ-ի մոտ նման պարտավորություն առկա չէ։ 
Հետևաբար, հիմք ընդունելով Բաժնետիրական ընկերությունների մասին ՀՀ օրենքի 20-րդ հոդվածի 4-րդ մասի դրույթներն` առ այն, որ Ընկերությունների միացման դեպքում միացած ընկերություններից յուրաքանչյուրի իրավունքները և պարտականությունները փոխանցվում են միացման հետևանքով ընդլայնված ընկերությանը` փոխանցման ակտին համապատասխան, հարկ է նկատի ունենալ նաև հիշյալ պարտավորության փոխանցման հանգամանքը, և անհրաժեշտության դեպքում Նախագծում նախատեսել համապատասխան դրույթ՝ դրա փոխանցման վերաբերյալ: 
     Վերոնշյալ գումարի վճարումը մինչև ս.թ. հոկտեմբերի 1-ը չապահովելու դեպքում շահութաբաժնի գծով չկատարված պարտավորության մնացորդի նկատմամբ կկիրառվի ՀՀ քաղաքացիական օրենսգրքի 411-րդ հոդվածով նախատեսված պատասխանատվության միջոցը, և մինչև պարտավորության մնացորդի ամբողջական մարումը կամ պարտավորության դադարումը օրենսդրությամբ սահմանված կարգով կհաշվարկվեն տոկոսներ` օրական բանկային հաշվարկային դրույքին համապատասխան։
	Չի ընդունվել։
Բաժնետիրական ընկերությունների մասին ՀՀ օրենքի 20-րդ հոդվածի 4-րդ մասի համաձայն՝ ընկերությունների միացման դեպքում միացած ընկերություններից յուրաքանչյուրի իրավունքները և պարտականությունները փոխանցվում են միացման հետևանքով ընդլայնված ընկերությանը` փոխանցման ակտին համապատասխան, իսկ նույն հոդվածի 5-րդ մասի համաձայն՝ միացմամբ պայմանավորված պետական գրանցումների կատարման նպատակով միացման պայմանագիրը (պայմանագրերը), փոխանցման ակտը (ակտերը) և օրենքով սահմանված մյուս անհրաժեշտ փաստաթղթերը ներկայացվում են իրավաբանական անձանց պետական գրանցումն իրականացնող մարմին:
Բաժնետիրական ընկերությունների մասին ՀՀ օրենքի 25-րդ հոդվածի 1-ին մասի համաձայն՝ փոխանցման ակտը և բաժանիչ հաշվեկշիռը պետք է դրույթներ պարունակեն վերակազմակերպված ընկերության (ընկերությունների) գույքի և պարտատերերին ու պարտապաններին վերաբերող բոլոր պարտավորությունների իրավահաջորդության մասին, ներառյալ` վիճարկվող պարտավորությունները:
Տվյալ դեպքում Հայաստանի Հանրապետության կառավարության 2006 թվականի նոյեմբերի 2-ի N 1911-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծով նախատեսվում է վերակազմակերպել «Վեդու ծննդատուն» փակ բաժնետիրական ընկերությունը` այն միացնելով «Վեդու բժշկական կենտրոն» փակ բաժնետիրական ընկերությանը, ինչի արդյունքում «Վեդու բժշկական կենտրոն» փակ բաժնետիրական ընկերությանը՝ որպես միացման հետևանքով ընդլայնված ընկերության, օրենքի ուժով փոխանցման ակտի հիման վրա փոխանցվելու են «Վեդու ծննդատուն» փակ բաժնետիրական ընկերության՝ որպես միացող ընկերության, բոլոր պարտականությունները, այդ թվում նաև՝ «Վեդու ծննդատուն» ՓԲԸ-ի 2019թ. գործունեության արդյունքներով ՀՀ պետական բյուջեի նկատմամբ ձևավորված ընթացիկ պարտավորությունը, որը կազմում է 188.2 հազ. դրամ:
Միաժամանակ հայտնում ենք, որ մինչև 07.07.2020թ. «Վեդու ծննդատուն» ՓԲԸ-ի 2019թ. գործունեության արդյունքներով ՀՀ պետական բյուջեի նկատմամբ ձևավորված ընթացիկ 188.2 հազ. դրամ պարտավորությունը կմարվի:

	Հայաստանի Հանրապետության արդարադատության նախարարություն
	«     Նախագծի 1-ին կետի 1-ին ենթակետի պարբերությունների համարակալումն անհրաժեշտ է վերանայել՝ համապատասխանեցնելով «Նորմատիվ իրավական ակտերի մասին»  ՀՀ օրենքի 14-րդ հոդվածի պահանջներին:
Միաժամանակ առաջարկում ենք Նախագծի 1-ին կետի 1-ին ենթակետի «ա» պարբերությունում «Վեդու ծննդատուն» և «Վեդու բժշկական կենտրոն» փակ բաժնետիրական ընկերությունների անվանումների հետ նշել նաև ընկերությունների պետական գրանցման համարները:
      Նախագծի 1-ին կետի 1-ին ենթակետի «ա» պարբերությունից անհրաժեշտ է հանել «Բաժնետոմսերի թողարկման ու տեղաբաշխման եղանակով ավելացնել «Վեդու բժշկական կենտրոն» փակ բաժնետիրական ընկերության կանոնադրական կապիտալի չափը» նախադասությունը, քանի որ հարցը կարգավորված է «Բաժնետիրական ընկերությունների մասին» Հայաստանի Հանրապետության օրենքի 26-րդ հոդվածի 3-րդ կետով:

	Ընդունվել է: Նախագծում կատարվել են     համապատասխան փոփոխություններ:



